
Sri Sita Rama Stavah

శ్రీసీతారామస్తవః

ఓం
శ్రీరామజయమ్  ।

ఓం సద్గురుశ్రీత్యాగరాజస్వామినే   నమో నమః ।
ఓం సీతావరాయ విద్మహే ।గురుగేయాయ ధీమహి ।
తన్నో రామః ప్రచోదయాత్  ॥
ధ్యానమ్-

బ్రహ్మాణ్డనాయకం   రామం బ్రహ్మాశఙ్కరసంస్తుతమ్  ।
బ్రహ్మజ్ఞానసమష్టిం    చ బ్రహ్మానన్దస్వరూపకమ్   ॥ ౧॥
పూర్ణాయుష్కారపూర్ణం   తం పూర్ణసద్భక్తికారకమ్   ।
పూర్ణసజ్జ్ఞానసద్బోధం   పూర్ణత్వరూపసద్గురుమ్   ॥౨॥
క్షిత్యాభాససుతేజస్కం క్షితిజారమణం హరిమ్ ।
క్షిప్రాప్రవాహసుశ్లోకం    క్షిప్రప్రసాదదాయకమ్   ॥ ౩॥ (౧)
వన్దేఽహం  కరకామ్భోజం స్మితవక్త్రం  సునేత్రకమ్  ।
పరమానన్దసద్రూపం   సీతారామం శుభాకరమ్ ॥ ౪॥
సీతారామం నరోద్ధారం  పరబ్రహ్మస్వరూపిణమ్  । (౨)

అభయప్రదహస్తాబ్జం   సీతారామం నమామ్యహమ్ ॥ ౧॥
పదపల్లవబాలార్కం  తేజోమయాస్యవిగ్రహమ్  ।
స్మితలోచనకారుణ్యణ్ సీతారామం నమామ్యహమ్ ॥౨॥
త్యాగబ్రహ్మగురుప్రేష్ఠం    గురుస్వామిబహుస్తుతమ్ ।
గురుకీర్తనసమ్రాజం  సీతారామం నమామ్యహమ్ ॥ ౩॥
సీతాసాధ్వీకలత్రం  తం సీతాహృత్పద్మవాసనమ్ ।
సీతామిష్టస్వరావాసం  సీతారామం నమామ్యహమ్ ॥ ౪॥
దాశరథ్యతిలావణ్యం రాఘవం ధర్మసంస్థిరమ్  ।

పితృవాక్పరిపాలం తం సీతారామం నమామ్యహమ్ ॥ ౫॥
సీతాజానిం చాపపాణిం లక్ష్మణానుజసేవితమ్ ।
ఆఞ్జనేయనుతం  ధ్యాతం సీతారామం నమామ్యహమ్ ॥౬॥
ఘోరరాక్షససంహారం ఘోరపాపవిమోచనమ్ ।
ఘోరసంసారతారం తం సీతారామం నమామ్యహమ్ ॥ ౭॥
వాసనాసురసంహారం కుమనోజగణాపహమ్ ।
ప్రసన్నమానసాభాసం  సీతారామం నమామ్యహమ్ ॥౮॥
ధ్యానతత్పరసంరక్షం ధ్యానారిచ్ఛేదనం హరిమ్ ।
ధ్యాతృహృన్మీరఖద్యోతం సీతారామం నమామ్యహమ్ ॥౯॥ (౩)
శరణాగతవాత్సల్యం గురుగానసుపూజితమ్ ।
వరసుస్వరమాధుర్యం సీతారామం నమామ్యహమ్ ॥ ౧౦॥
శరణార్థ్యభిరక్షం  తం అభయవ్రతపాలనమ్  ।
పరిపాలితసద్భక్తం సీతారామం నమామ్యహమ్ ॥ ౧౧॥
ఏకవాక్సత్యశీలం స్వం ఏకశబ్దనరాకృతిమ్  ।
ఏకపత్నీకరాజానం సీతారామం నమామ్యహమ్ ॥ ౧౨॥
ఏకాగ్రధ్యానసంగమ్యం  ఏకాన్తధ్యాతృగోచరమ్ ।
ఏకాన్తం ఏకశబ్దార్థం   సీతారామం నమామ్యహమ్ ॥ ౧౩॥
మన్త్రతారకనామానం  రూపతారకనామకమ్ ।
మన్త్రరాజజపాపాలం  సీతారామం నమామ్యహమ్ ॥ ౧౪॥ (౪)
ఆత్మారామం స్వరారామం నతభక్తహృదారమమ్ ।
అభిరామం లయారామం సీతారామం నమామ్యహమ్ ॥ ౧౫॥
శ్రీత్యాగోపనిషత్సారం  కీర్తనాసారవర్షితమ్  ।
కృతిగఙ్గాభిషిక్తం  తం సీతారామం నమామ్యహమ్ ॥ ౧౬॥
త్యాగరాజనుతశ్రేష్ఠం   కృతిరత్నసుభూషణమ్ ।
త్యాగరాజసువాక్చేలం సీతారామం నమామ్యహమ్ ॥ ౧౭॥
త్యాగరాజకృతిప్రీతం  గురుకీర్తనసన్నిధిమ్ ।
భజనాహ్లాదసాన్నిధ్యం  సీతారామం నమామ్యహమ్ ॥ ౧౮॥

నాదోపాసనసానన్దం  నాదసుస్వరసాత్మకమ్ ।
నాదసద్గురుసాత్మానం  సీతారామం నమామ్యహమ్ ॥ ౧౯॥
ఉపదేశగురుం శ్రీదం  రాగదం అనురాగదమ్ ।
మోక్షదం శాశ్వతానన్దం  సీతారామం నమామ్యహమ్ ॥౨౦॥
త్యాగబ్రహ్మగురుస్వామిశిష్యాపుష్పాప్రకీర్తితమ్    ।
శిశుజల్పనిభాలాపస్వీకారం తం నమామ్యహమ్ ॥౨౧॥
సీతారామనుతిస్తోత్రం  సీతారామకృపావహమ్ ।
సద్గురుప్రేరణాగీతం   సీతారామపదార్పణమ్ ॥౨౨॥
తవ పాదం గృహీతాహం అభయం కురు మేఽచ్యుత ।
జ్ఞాతాజ్ఞాతాపరాధాన్మే   క్షమస్వ మత్ప్రభో హరే ॥౨౩॥
మఙ్గలం  రామభద్రాయ  సీతారామాయ మఙ్గలమ్  ।
మఙ్గలం  జ్ఞానమోక్షాయ  శ్రీరామాయ  సుమఙ్గలమ్  ॥౨౪॥
ఇతి సద్గురుశ్రీత్యాగరాజస్వామినః   శిష్యయా భక్తయా పుష్పయా కృతః
శ్రీసీతారామస్తవః  గురౌ సమర్పితః ।
ఓం శుభమస్తు ।
Footnotes

(౧) క్షిప్రా - Ganga

(౨) సీతా +ఆరామం - Delight of Sita 33

(౩) The Sun obver the sea of mind of the meditator

(౪)మన్త్రరాజ  - Sri rAma tAraka mantra

